
Икмәк беҙгә ҡайҙан килгән?
Маҡсат:    балаларға икмәктең көндәлек аҙыҡ булыуы тураһында төшөнсә биреү, тема буйынса һүҙлек байлығын арттырыу, икмәктең ҡайҙан килеүе, кемдәр уны үҫтереүе, нисек бешерелеүе тураһында һөйләү. игенсе һөнәренә  һөйөү һәм икмәккә  ихтирам тәрбиәләү,.
Йыһазландырыу: һүрәттәр, бойҙай, он һалынған тәрилкә, тоҙло ҡамыр.
Һүҙлек эше: татлы, аппетитлы, икмәк заводы, игенсе, бойҙай, тирмән.:
Интеграция: Нәфис әҙәбиәт. Шиғыр һөйләү
Дәрес барышы
Организацион момент. Сәләмләү.

Балалар түңәрәктә тора.

Һаумы, алтын ҡояшым! 

Һаумы, зәп-зәңгәр күгем!

Һаумы, һалҡын елкәйем!

Һаумы, тыуған еркәйем!

Беҙ йәшәйбеҙ бер илдә – 

Сәләм бирәм мин һеҙгә!

Төп өлөш.
-Балалар, һеҙ бөгөн иртәнге ашта нимәләр ашанығыҙ?
-  Һөтлө бутҡа, икмәк, сәй

- Ә кисә?

- Омлет, майлы икмәк, кофе.

- Ә төшкө ашҡа нимә бирҙеләр?

- Борщ, вермишель менән кәтлит, икмәк, компот.

-  Балалар, менюла көн һайын аҙыҡтар үҙгәреп тора, ә ниндәй аҙыҡ бер ҙә үҙгәрмәй ҡала икән?

- Афарин, әлбиттә икмәк.

- Балалар, ә һеҙ икмәкте яратаһығыҙмы?

- Ә ниндәй икмәкте яратаһығыҙ?

- Аҡ икмәкте,  йөҙөмлө булканы, йомшаҡ икмәкте һ. б.

- Әйҙәгеҙ бергәләп уйлайыҡ һәм икмәк тураһында һүҙҙәр эҙләйек. Икмәк ниндәй була икән?  (Туп менән уйын).
- Йомшаҡ, тәмле, ҡаты, аҡ, эҫе, яңы бешкән, еҫле, аппетит тыуҙырыусы, йылы, файҙалы, кипкән…
- Әлбиттә икмәк төрлө була. Әммә һәр ваҡыт тәмле, файҙалы булып ҡала.

- Балалар, кем белә, беҙгә икмәк ҡайҙан килә икән?

- Әсәй магазиндан һатып ала.

- Ә магазинға ҡайҙан килә икән? Был турала белгегеҙ киләме? Әйҙә улайһа тыңлағыҙ.(ултырғыстарға ултырыу)
Слайд

- Тәүҙә бойҙайҙы ергә сәсәләр. Бына мин һеҙгә бойҙай алып килдем.
· Бының өсөн айырым сәсеү машиналары бар. Бойҙай сәскән, икмәк үҫтергән кешеләр нисек атала икән? (игенсе)
· Бына ошондай  башаҡтар үҫеп сыға.  Иген баҫыуҙары барлыҡҡа килә.
· Улар үҫһен өсөн нимәләр кәрәк? (ҡояш, ямғыр)
· Бойҙайҙы йыйып алғас, тирмәнгә (элеваторға) оҙаталар.
· Бойҙайҙан тирмәндә он эшләйҙәр. Бына ҡарағыҙ әле минең тәрилкәмдә он һалынған. Уны ҡулығыҙ менән тотоп ҡарағыҙ әле. Ул ниндәй икән?  
· Йомшаҡ, аҡ, таралып тора.
· Был ондан икмәк заводында икмәктәр, булочкалар бешерәләр.

· Әйҙәгеҙ бергә уйнап алайыҡ.
Физкультминутка:

Өҫтән беҙгә ел иҫте

Үләндәрҙе һелкетте.

Сәскәләрҙе һелкетте

Уңға – һулға эйелтте         (Уңға- һулға эйелеү)
Ә беҙ елдән ҡурҡмайбыҙ,

Һикерешеп уйнайбыҙ,

Йүгереп тә алабыҙ.
Дәртләнешеп, бергәләп,
Бик күңелле уйнайбыҙ..

Бына уйын да бөттө.

Эшләргә ваҡыт етте.
· Балалар кем әсәһенең ҡамыр әҙерләгәнен күргәне бар?
· Он, һыу һала.

· Әйе. Ә хәҙер ҡарағыҙ әле нимәләр һалалалар.                                                                                                         
· Әйҙәгеҙ уларҙы әйтеп үтәйек.(слайд)
·  Ҡамыр әҙер булыу менән уны формаға һалалар һәм мейескә ҡуялар. Икмәк әҙер булғас, машинаға тейәп магазиндарға оҙаталар.
Икмәк тураһында шиғырҙарығыҙҙы һөйләп ишеттерегеҙ әле.
ӨҪТӘЛДӘ ҠАБАРЫП БЕШКӘН,

ХУШ-ЕҪЛЕ АП-АҠ ИКМӘК.

КИСӘГЕ БОЙҘАЙ - ӨҪТӘЛДӘ,

УЙЛАҺАҢ - ҠАЛАЙ ИРМӘК.

ШУЛ ИКМӘКТЕҢ ҺӘР БӨРТӨГӨ

АЛТЫН КЕҮЕК ҠӘҘЕРЛЕ.

БЕЛӘЙЕК УНЫҢ ҠӘҘЕРЕН

АШАҺАҠ ТА ӘҘЕРҘЕ. 
БАР ИГЕНСЕ АҒАЙҘАРҒА

БЕҘҘӘН БАРЫ БЕР ТЕЛӘК,

БЕҘГӘ КҮРҺӘТӘГЕҘ ҮРНӘК,

БУЛЫРБЫҘ ҺЕҘГӘ ТЕРӘК !
· Балалар, ҡарағыҙ әле, бына был һүрәттәрҙә икмәктең беҙҙең өҫтәлгә нисек килеүенең һүрәттәре төшөрөлгән. Әйҙәгеҙ, уларҙы дөрөҫ тәртиптә һалайыҡ. Мнемотаблицалар менән балалар сығып һөйләйҙәр.

·  ондан тағы нимәләр бешерәләр әле? (Һүрәттәрҙән ҡарап әйтеү)
· Булка, батон, пирожки, бәлеш, пирог, печенье, макарон изделиелары һ. б. Бына ҡарағыҙ әле, тағы ла нимәләр бешерәләр икән ондан. Был талҡан – башҡорт халҡының милли ашы. Уны ла ондан эшләйҙәр. Май, тоҙ, шәкәр ҡушып эшләйҙәр уны. Бик файҙалы аҙыҡ. Ә был сәк-сәк. Ҡунаҡтарҙа, моғайын, ашағанығыҙ барҙыр. Сәк-сәкте балға ҡушып болғайҙар. Бик тәмле аҙыҡ! Беҙ аҙаҡ талҡан һәм сәк-сәктән ауыҙ итәрбеҙ.

Әйҙәгеҙ, беҙ ҙә һеҙҙең менән  ҡамырҙан берәй аҙыҡ бешереп ҡарайыҡ. Ҡамырҙы мин әҙерләнем. Үҙегеҙ теләгән аҙыҡты эшләгеҙ (ваҡ булкалар, бәлеш, икмәк, батон, печенье, сәк-сәк һ.б.). Аҙаҡ улар менән байрам өҫтәле әҙерләрбеҙ.

Тоҙло ҡамырҙан балалар икмәк изделиелары әүәләй.

Бигерәк матур килеп сыҡты. Әйҙәгеҙ ҡулдарҙы һөртәйек тә, эшләгән икмәктәрегеҙҙе ошо өҫтәлгә теҙәйек. Беҙҙең байрам өҫтәле әҙер.

Йомғаҡлау.

Бөгөн һеҙ нимәләр белдегеҙ? Нимәләр эшләнек дәрестә? Барығыҙ ҙа афарин! Ҙур рәхмәт! Һау булығыҙ!
